IL-KUMMISSJONI EWROPEA

* Kk

* %
* %

bt ID-DIRETTORAT GENERALI GHALL-KOMPETIZZJONI

Rivedut "Marzu 2024

Nota spjegattiva dwar l-ispezzjonijiet tal-Kummissjoni skont 1-Artikolu 20(4) tar-

Regolament tal-Kunsill (KE) Nru 1/2003

Din in-nota hija biss ghall-informazzjoni u hija minghajr pregudizzju ghal kwalunkwe
interpretazzjoni formali tal-poteri ta’ investigazzjoni tal-Kummissjoni Ewropea.

L-imprizi (') huma legalment obbligati jissottomettu ruhhom ghal spezzjoni
ordnata b’dec¢izjoni tal-Kummissjoni skont 1-Artikolu 20(4) tar-Regolament tal-
Kunsill (KE) Nru 1/2003. L-awtorizzazzjonijiet bil-miktub iservu biex jigu indikati
l-ismijiet tal-uffi¢jali u tal-persuni ohrajn li jakkumpanjawhom awtorizzati mill-
Kummissjoni biex jaghmlu Il-ispezzjoni (“I-Ispetturi”). L-Ispetturi ghandhom
jipprovdu prova tal-identita kull wiehed.

L-Ispetturi ma jistghux jintalbu biex jespandu fuq il-kwistjoni kif spjegat fid-
decizjoni jew biex jiggustifikaw b’xi mod id-dec¢izjoni. Madankollu, huma jistghu
jispjegaw kwistjonijiet procedurali, perezempju fir-rigward tal-kunfidenzjalita jew
id-data personali, u l-konsegwenzi possibbli ta’ rifjut ta’ sottomissjoni ghall-
ispezzjoni.

L-impriza tinghata kopja awtentikata tad-dec¢izjoni. Bl-iffirmar tal-konferma tan-
notifika tad-decizjoni, l-impriza tikkonferma biss ir-riceviment; l-iffirmar taghha
mid-destinatarju ma jfissirx li se jaccetta l-ispezzjoni.

L-Ispetturi ghandhom is-setgha, skont I-Artikolu 20(2) tar-Regolament (KE) Nru
1/2003:

(a) li jidhlu fkull fond, art u mezzi tat-trasport tal-imprizi;

(b) li jezaminaw il-kotba u r-rekords l-ohrajn relatati man-negozju,
irrispettivament mill-mod ta’ hzin;

(©) li jiehdu jew jiksbu fi kwalunkwe forma: kopji ta’ jew estratti minn dawn
il-kotba jew rekords;

(d) li jaghlqu kwalunkwe post tan-negozju, ktieb jew rekords ghal dak il-
perjodu u sal-punt necessarju biex issir I-ispezzjoni;

(e) li jitolbu lil kwalunkwe rapprezentant jew membru tal-persunal tal-impriza
spjegazzjonijiet dwar fatti jew dokumenti relatati mas-suggett tal-ispezzjoni
u biex jirregistraw it-twegibiet.

")

imprizi.

F’din in-nota, it-terminu “impriza” jinkludi kemm I-imprizi kif ukoll l-asso¢jazzjonijiet ta’

L-uffi¢jali u persuni ohra li jakkumpanjawhom, awtorizzati jew appuntati mill-
awtorita tal-kompetizzjoni tal-Istat Membru fejn issir I-ispezzjoni ghandhom jedd
jassistu b’mod attiv lill-Ispetturi fit-twettiq ta’ dmirijiethom. Ghal dan il-ghan,
huma jgawdu l-istess setghat skont l-Artikolu 20(2) tar-Regolament (KE) Nru
1/2003 bhall-Ispetturi (ara I-paragrafu 4 hawn fuq).

L-impriza tista’ tikkonsulta konsulent legali estern matul I-ispezzjoni.
Madankollu, il-prezenza ta’ tali konsulent legali fis-sit spezzjonat mhijiex
kundizzjoni ghal-legalita tal-ispezzjoni. L-Ispetturi jistghu jidhlu fil-bini,
jinnotifikaw id-dec¢izjoni li tordna Il-ispezzjoni u jokkupaw l-uffi¢c¢ji tal-ghazla
taghhom minghajr ma jistennew lill-impriza tikkonsulta lill-konsulent legali
taghha. L-ispetturi, fi kwalunkwe kaz, jac¢ettaw biss stennija gasira sakemm issir
il-konsultazzjoni mal-konsulent legali gabel ma jibdew jezaminaw il-kotba u r-
rekords l-ohra relatati man-negozju, jiehdu kopji jew estratti minn dawk id-
dokumenti, jissigillaw il-proprjeta tan-negozju u l-kotba jew ir-rekords jekk
mehtieg jew jitolbu spjegazzjonijiet orali. Kwalunkwe tali dewmien irid li jinzamm
strettament ghall-inqas Zmien possibbli.

Meta kwalunkwe rapprezentant jew membru tal-persunal tal-impriza jaghti, skont
l-Artikolu  4(1) tar-Regolament tal-Kummissjoni (KE) Nru 773/2004,
spjegazzjonijiet orali fuq il-post dwar fatti jew dokumenti relatati mas-suggett tal-
ispezzjoni fuq talba tal-Ispetturi, l-ispjegazzjonijiet jistghu jigu rregistrati fi
kwalunkwe forma. Kopja ta’ kwalunkwe registrazzjoni ghandha tkun disponibbli
ghall-impriza kkoncernata wara l-ispezzjoni skont 1-Artikolu 4(2) tar-Regolament
(KE) Nru 773/2004.

Jekk membru tal-persunal ta’ impriza, 1i mhuwiex jew ma kienx awtorizzat mill-
impriza biex jipprovdi spjegazzjonijiet f’isem Il-impriza, ikun intalab jaghti
spjegazzjonijiet, il-Kummissjoni tistabbilixxi limitu ta’ Zzmien li fih l-impriza tista’
tikkomunika lill-Kummissjoni kwalunkwe rettifika, emenda jew suppliment ghall-
ispjegazzjonijiet moghtija minn tali membru tal-persunal li mbaghad jizdiedu mal-
ispjegazzjonijiet kif irregistrati matul l-ispezzjoni.

L-Ispetturi huma intitolati li jezaminaw kwalunkwe kotba u rekords relatati man-
negozju, irrispettivament mill-mezz li fuqu jkunu mahzuna, u li jiehdu jew jiksbu
fi kwalunkwe forma kopji ta’ jew estratti minn tali kotba jew rekords. Dan jinkludi
l-ezami ta’ informazzjoni elettronika u t-tehid ta’ kopji elettronici jew stampati ta’
tali informazzjoni. Ir-rapprezentanti tal-impriza huma intitolati josservaw I-
azzjonijiet li jiehdu I-Ispetturi minghajr ma jinterferixxu max-xoghol tal-Ispetturi.

L-Ispetturi jistghu jfittxu fl-ambjent tal-IT (ez. servizzi tal-cloud, servers,
kompjuters desktop, laptops, tablets u apparati mobbli ohra) u l-mezzi ta’ hzin
kollha (ez. apparati ta’ hzin estern, tejps ta’ rizerva, kjavi USB, CD-ROMs, DVDs)
tal-impriza. Dan japplika wkoll ghal apparat privat u I-media li jintuzaw ghal
ragunijiet professjonali (Gib l-Apparat Tieghek Mieghek) meta dawn ikunu
disponibbli fil-post. Ghal dan I-ghan, I-Ispetturi jistghu juzaw kwalunkwe
funzjonalita integrata fis-sistemi tal-informazzjoni u l-infrastruttura tal-impriza.
Huma jistghu wkoll jaghmlu uzu mis-software u/jew mill-hardware dedikati
taghhom stess (“Ghodod tal-IT Forensi¢i”). Dawn I-ghodod tal-IT forensici
jippermettu lill-Kummissjoni, f’konformita mal-Artikolu 20(2)(b) tar-Regolament
(KE) Nru 1/2003, tispezzjona s-sistemi u d-data tal-impriza, b’mod partikolari billi

tohloq duplikati awtenti¢i tad-data, inkluza d-data rkuprata, u tfittex dawn id-
duplikati filwaqt 1i tirrispetta l-integrita tas-sistemi u tad-data tal-imprizi.

L-impriza hija obbligata tikkoopera b’mod attiv u bla restrizzjonijiet mal-Ispetturi.
Dan ifisser li I-impriza jaf ikollha tipprovdi rapprezentanti jew membri tal-persunal
biex jassistu b’mod effettiv lill-Ispetturi. Dan ikopri mhux biss l-obbligu li
jinghataw spjegazzjonijiet dwar l-organizzazzjoni tal-impriza u l-ambjent tal-IT
taghha, izda wkoll li jitwettqu kompiti spe¢ifi¢i bhat-thaddim ta’ kmandi spec¢ifici
fuq is-sistemi tal-IT biex tingabar l-informazzjoni, l-uzu ta’ funzjonalitajiet
integrati ghall-hzin tad-data ghal skopijiet guridici (“litigation hold”), I-imblukkar
temporanju ta’ kontijiet tal-utenti individwali, l-iskonnettjar temporanju tal-
kompjuters min-network, it-tnehhija u l-installazzjoni mill-gdid ta’ drives mill-
kompjuters u I-ghoti ta’ appogg ghar-“drittijiet ta’ access ghall-amministratur”.
Meta jittiehdu tali azzjonijiet, l-impriza ma tista’ tinterferixxi bl-ebda mod ma’
dawn il-mizuri u hija r-responsabbilta tal-impriza biex tgharraf lill-haddiema
affettwati kif mehtieg. L-Ispetturi jistghu jitolbu l-uzu ta’ hardware (ez. mezzi ta’
hzin, USB sticks, kejbils ta’ konnessjoni, skeners, printers, skrins) ipprovduti mill-
impriza, izda ma jistghux ikunu obbligati juzaw il-hardware tal-impriza. L-impriza
spezzjonata ghandha, jekk tintalab, tinforma Ilill-Ispetturi dwar kif it-talbiet
taghhom jigu ezegwiti billi tipprovdi log files jew izzomm lill-Ispetturi infurmati
bl-istruzzjonijiet moghtija lill-impjegati tal-impriza, 1i huma inkarigati mill-
ezekuzzjoni tat-talbiet tal-Ispetturi.

Media ta’ hzin maghzula ghall-ezaminar tista’ tinzamm fil-kontroll tal-Ispetturi sa
tmiem l-ispezzjoni fil-binjiet tal-impriza. Dawn jistghu jigu rritornati qabel,
perezempju wara li tkun saret duplikazzjoni awtentika forensika li tista’ tinqara tad-
data investigata. Din il-kopja forensika awtentika tirreplika (kollha jew parti
minnha) id-data mahzuna fuq il-mezz originali. L-ezaminar tal-kopja awtentika hu
ekwivalenti ghall-ezami ta’ mezz originali ta’ hazna.

L-impriza ghandha, min-notifika tad-dec¢izjoni ta’ spezzjoni, tagixxi b’diligenza
partikolari u tiehu I-mizuri kollha xierqa biex tippreserva l-evidenza disponibbli
ghaliha. Hija r-responsabbilta tal-impriza 1i tinforma lill-persunal u lir-
rapprezentanti taghha kif suppost. It-thassir (jew it-tbaghbis) tar-rekords tan-
negozju, kemm jekk intenzjonali kif ukoll b’negligenza, jista’ jikkostitwixxi
ostakolu ghall-ispezzjoni tal-Kummissjoni. Fil-kaz ta’ tfixkil, il-Kummissjoni tista’
timponi fuq l-impriza multa sa 1 % tal-fatturat totali taghha fis-sena finanzjarja
precedenti.

Id-dmir 1i tigi ppreservata l-evidenza jestendi lil hinn mis-sempli¢i durata tal-
ispezzjoni fuq il-post. ()

Fi tmiem l-ispezzjoni, l-Ispetturi kompletament se jbattlu (*) il-mezzi tal-hzin
forensic¢i tal-IT kollha tal-Kummissjoni li fihom tkun giet mahzuna d-data tal-

(® Ara, dan ir-rigward, is-sentenza tad-9 ta’ April 2019 fil-kawza T-371/17, Qualcomm u Qualcomm
Europe vs II-Kummissjoni, EU:T:2019:232, il-punt 136, ikkonfermata fl-appell fil-kawza C-466/19 P,
Qualcomm u Qualcomm Europe vs II-Kummissjoni, EU:C:2021:76, il-punt 114.

(®) It-terminu tekniku ghal dan it-tbattil huwa “sanitise” (imsejjah ukoll “thassir sigur”). L-ghan tat-tindif
huwa li titnehha kollha kemm hija d-data minn apparat ghall-hazna tad-data b’mod li d-data ma tistax
terga’ tinholoq b’xi teknika maghrufa.

kumpanija. Hardware pprovdut mill-impriza ma jitbattalx mill-Ispetturi, izda
jinghata lura lill-impriza.

Jekk 1-ghazla tad-dokumenti rilevanti ghall-investigazzjoni ma tkunx ghadha
tlestiet fit-tmiem previst tal-ispezzjoni fuq il-post fil-bini tal-impriza, jista’ jkun
hemm ragunijiet legittimi ghall-Kummissjoni biex tiddeciedi, anki fl-interess tal-
impriza kkoncernata, li tkompli, fil-bini taghha fi Brussell, I-ispezzjoni tad-data li
hija tkun gabret minghand l-impriza. F’kaz bhal dan, il-kopja tas-sett ta’ data li
ghad irid jigi mfittex tista’ tingabar, flimkien mas-sett ta’ data diga mfittex, biex
titkompla l-ispezzjoni aktar tard. Din il-kopja se tkun protetta billi titgieghed
f’envelop issigillat li jittiehed fil-bini tal-Kummissjoni fi Brussell. II-Kummissjoni
tistieden lill-impriza biex tkun prezenti i) meta jinfetah l-envelop issigillat u ii)
matul it-tkomplija tal-process ta’ spezzjoni fil-bini tal-Kummissjoni. Jekk tali
spezzjoni ulterjuri twassal ghal kostijiet addizzjonali ghall-impriza spezzjonata biss
minhabba din il-kontinwazzjoni, l-impriza tista’ titlob ir-rimborz ta’ dawn il-
kostijiet permezz ta’ talba debitament motivata f’dan is-sens. Inkella, il-
Kummissjoni tista’ tiddeciedi li tirritorna l-envelop issigillat lill-impriza minghajr
ma jinfetah. II-Kummissjoni tista’ wkoll titlob lill-impriza biex izzomm l-envelop
issigillat f’post sikur biex tippermetti lill-Kummissjoni tkompli I-process ta’ tfittix
fil-bini tal-impriza matul zjara mhabbra ulterjuri.

L-impriza se tinghata l-opportunita li tirriezamina s-sett(ijiet) ta’ data provizorju/i
maghzul(a) mill-Ispetturi li ghandhom jizdiedu mal-fajl tal-kaz sabiex jigi
ddeterminat jekk tixtieqx tqajjem pretensjonijiet relatati, perezempju, ma’ data
potenzjalment protetta mill-Privileggi Professjonali Legali, jew kategoriji specjali
ta’ data personal (*). L-impriza tista’ tindika wkoll, f’dan l-istadju, jekk tqisx li
kwalunkwe data maghzula mill-Ispetturi biex tizdied mal-fajl tal-kaz ma hijiex
relatata mas-suggett tad-decCizjoni ta’ spezzjoni. Fir-rigward tad-data finali
maghzula mill-Ispetturi matul 1-ispezzjoni fil-post (jew wara spezzjoni ulterjuri) li
tizdied fil-fajl tal-kaz tal-Kummissjoni, l-impriza tir¢ievi trasportatur tad-data
(perez. USB stick) li fuqu jinhaznu dawn is-settijiet tad-data kollha. L-impriza
tintalab tiffirma l-elenku esportat finali ta’ elementi tad-data maghzula. Zewg kopji
identi¢i ta’ dawn is-settijiet tad-data mahzuna fuq trasportaturi tad-data kriptati
jittiehdu mill-Ispetturi.

L-oggetti ta’ prova maghzulin matul l-ispezzjoni jistghu jingabru fl-intier taghhom
(jekk perezempju jintghazel biss anness wiehed tal-posta elettronika, allura I-
esportazzjoni finali tkun tikkonsisti minn posta elettronika flimkien mad-
dokumenti kollha mehmuza i jappartjenu ghal dak il-messagg partikolari). Matul
l-ipprocessar finali fil-fajl tal-kaz, kull oggett ta’ prova jista’ jizzarma f’komponenti
individwali (perez. posta elettronika, annessi u/jew elementi tad-data ohra) u dawn
jistghu mbaghad jigu elenkati individwalment u jir¢ievu numri ta’ referenza
individwali skont dan.

(*) Aral-Artikolu 10(1) tar-Regolament (UE) 2018/1725, li jiddefinixxi kategoriji spe¢jali ta’ data personali
bhala data personali 1i tizvela origini razzjali jew etnika, opinjonijiet politi¢i, twemmin religjuz jew
filosofiku, jew shubija fi trade union, data genetika jew bijometrika pprocessata biex tigi identifikata
b’mod uniku persuna fizika, data dwar is-sahha jew data dwar il-hajja sesswali jew l-orjentazzjoni
sesswali ta’ persuna fizika. Ara wkoll I-Artikolu 9(1) tar-Regolament (UE) 2016/679.

Meta l-impriza taghmel disponibbli l-materjal biex isiru I-fotokopji b’talba tal-
Ispetturi, il-Kummissjoni, b’talba tal-impriza, se tirrimborza 1-kost ghall-materjal
uzat biex isiru l-kopji ghall-Kummissjoni.

Id-dokumenti kkupjati matul spezzjoni jkunu koperti mid-dispozizzjonijiet tal-
Artikolu 28 tar-Regolament (KE) Nru 1/2003 dwar is-segretezza professjonali.
Meta, fi stadju aktar tard tal-proc¢edura, isir mehtieg li partijiet ohra jinghataw
access ghal dawn id-dokumenti, perezempju ghall-fini tal-ghoti ta’ ac¢ess ghall-
fajl, I-impriza tintalab tidentifika kwalunkwe sigriet tan-negozju jew informazzjoni
kunfidenzjali ohra li jkunu fid-dokumenti, biex tiggustifika l-pretensjonijiet taghha
u tipprovdi kopji mhux konfidenzjali.

Jekk 1-Ispetturi jiddec¢iedu li jissigillaw il-proprjeta tan-negozju, il-kotba jew ir-
rekords, isir protokoll. L-impriza ghandha tizgura li s-sigilli mwahhla ma
jingasmux sakemm jergghu jitnehhew mill-Ispetturi. Jithejja protokoll separat fit-
tnehhija tas-sigilli i jirregistra l-istat taghhom f’dak il-hin.

Ir-Regolament (UE) 2018/1725 japplika ghad-data personali migbura mill-
Kummissjoni matul l-investigazzjonijiet tal-antitrust. Billi r-regoli dwar I-antitrust
tal-UE japplikaw biss ghall-imprizi, id-data personali ta’ individwi mhijiex il-mira
tal-investigazzjonijiet dwar l-antitrust u Il-ispezzjonijiet imwettqa mill-
Kummissjoni. Id-data personali ta’ membri tal-persunal individwali ta’ imprizi
(bhal isimhom, in-numri tat-telefon, l-indirizzi tal-posta elettronika) jistghu,
madankollu, jigu inkluzi f’dokumenti kummer¢jali marbuta ma’ investigazzjonijiet
bhal dawn u ghalhekk jistghu jigu kkupjati jew miksuba matul spezzjoni u jistghu
jsiru parti mill-fajl tal-Kummissjoni.

Id-data personali kollha fil-fajls tal-antitrust tal-Kummissjoni tista’ tintuza biss
ghall-iskop li ghalih tkun ingabret (l-infurzar tal-Artikoli 101 u/jew 102 TFUE) u
tigi pprocessata f’konformita mar-Regolament (UE) 2018/1725 kif specifikat aktar
fl-Istqarrija ta’ Privatezza tad-DG Kompetizzjoni (°).

Jekk is-sett(ijiet) tad-data li jsiru accessibbli ghall-Ispetturi jinkludu kategoriji
specjali ta’ data personali, (°) l-impriza ghandha twissi lill-Ispetturi dwar il-
prezenza ta’ tali data personali sensittiva, filwaqt li tidentifika specifikament il-
fajls jew id-data kkoncernata. L-Ispetturi ghandhom jaghmlu hilithom biex
jirriezaminaw dawn ir-rekords skont process separat b’kont mehud tas-sensittivita
taghhom.

(®) Ara https://competition-policy.ec.europa.eu/system/files/2021-05/privacy_statement_antitrust mt.pdf

(°) Aran-nota 4 {qiegh il-pagna hawn fuq.

